
Jamhuri ya Muungano wa Tanzania

Mkuu wa nchi na serikali: Samia Suluhu Hassan (alichukua nafasi ya John Pombe Magufuli
mnamo mwezi Machi)

Kufuatia kifo cha ghafla cha Rais Magufuli, Rais aliyefuatia alianzisha kikosi kazi ili kuboresha
mwitikio wa serikali kwa janga la ugonjwa wa Korona, jambo ambalo linaashiria mabadiliko
katika sera ya mtangulizi wake ya kukataa kuwepo kwa Uviko-19. Serikali iliendelea kuzuia
haki za uhuru wa kujieleza, kujumuika na kukusanyika kwa amani kwa kutekeleza hatua kali
zinazowalenga wapinzani wa kisiasa na upinzani, watetezi wa haki za binadamu, waandishi
wa habari na vyombo vya habari. Serikali iliendelea kuwashinikiza wakimbizi warundi
kurudi nchini kwao Burundi. Serikali iliondoa marufuku ya wasichana wajawazito kuendelea
na shule za kawaida.

Usuli

Samia Suluhu Hassan aliapishwa Rais wa kwanza wa kike wa Tanzania mnamo tarehe 19
Machi. Aliahidi kuimarisha haki za binadamu, lakini ahadi nyingi zilikuwa bado kutekelezwa
hadi kufikia mwisho wa mwaka.

Haki ya afya

Hatua za afya ya umma za kujikinga hazikuwepo kwa kiasi kikubwa mwanzoni mwa mwaka.
Rais Magufuli, aliyefariki mwezi Machi, alikuwa amepuuza ukubwa wa janga la korona
ikiwemo kwa kutupilia mbali matumizi ya barakoa, kujitenga na wengine na chanjo. Hadi
kufikia mwezi Mei, serikali ilizuia taarifa zinazohusiana na Uviko-19, bila kujali miongozo ya
Shirika la Afya Ulimwenguni (WHO) juu ya namna ya kukabiliana na janga la korona. Mnamo
mwezi Februari na Machi, viongozi wa dini waliripoti ongezeko kubwa la idadi ya vifo
vilivyotokana na Uviko-19, ikiwemo idadi ya wauguzi, mapadri na watawa. Utawala wa Rais
mpya ulibadilisha mtazamo wa mtangulizi wake, kuimarisha hatua za kudhibiti virusi. Mnamo
tarehe 28 Julai, serikali ilizindua mpango wake wa chanjo ya Uviko-19 ambayo ilitoa
kipaumbele kwa wahudumu wa afya, kufuatia pendekezo kutoka kikosi kazi cha taifa
kilichoundwa mwezi Mei na Rais aliyefuatia ili kutoa mwongozo wa serikali juu ya janga la
Korona. Kikosi kazi hicho kilipendekeza serikali itekeleze hatua za kinga kukabiliana na kuenea
kwa virusi. Mwezi Agosti, serikali ilianza kugawa vyeti vya kielektroniki baada ya kuchanja
kama uthibitisho wa kutolewa kwa chanjo, huku kwa kufanya hivyo ikitimiza vigezo vya
kimataifa. Kwa mujibu wa WHO, Tanzania ilikuwa imetoa zaidi ya dozi 2,431,769 ya chanjo ya
Uviko-19 hadi kufikia mwishoni mwa mwaka, ikiwa sawa na 4% ya watu nchini.

Haki za wakimbizi na wahamiaji

Wakimbizi warundi nchini Tanzania waliendelea kuishi katika hofu. Wataalamu wa haki za
binadamu wa Umoja wa Mataifa walisema kuwa idara za polisi na ujasusi, kwa kushirikiana na
idara ya ujasusi ya Burundi, waliendelea kutumia vurugu, ukamataji kiholela, sera kali za kambi
na vitisho vya kuwafukuza kisheria ili kuwashinikiza wakimbizi kuondoka nchini. Serikali pia
iliendelea kutekeleza urudishwaji wa wakimbizi unaodhaminiwa na UNHCR, shirika la Umoja
wa Mataifa la kuhudumia wakimbizi. Serikali na vyanzo vya UNHCR vilikadiria kuwa, kufikia
mwisho wa mwezi Desemba, kulikuwa na wakimbizi warundi 162,711 nchini Tanzania, idadi
ambayo ni sawa na 65% ya idadi ya wakimbizi nchini humo; na UNHCR na wabia wengine



nchini Tanzania walikuwa wamewasaidia zaidi ya wakimbizi warundi 20,000 kurudi nchini
kwao, huku wengi wao wakiondoka nchini Tanzania kwa sababu ya shinikizo kutoka serikali ya
Tanzania.

Haki za wanawake na wasichana

Mnamo tarehe 24 Novemba, serikali ilitangaza kuwa imeondoa marufuku ya mwaka 2017 juu
ya wasichana wajawazito, na wasichana wenye watoto, kuendelea na shule za kawaida. Tangu
mwaka 2017, serikali ilikuwa imetekeleza marufuku hiyo kwa kutumia Sheria ya Elimu ya
Mwaka 2002 ambayo inasema kuwa wanafunzi wanaweza kufukuzwa ikiwa wameolewa au
kufanya kosa la jinai.

Mwezi Agosti, Rais alitoa maoni yenye ubaguzi wa kijinsia na mengine ya kuchukiza kuhusu
wanawake wacheza soka, akiwaelezea baadhi yao kuwa na “matiti madogo” na kusema kuwa
maumbile yao ya nje yangeweza kuwazuia kuingia kwenye ndoa. Maoni hayo yalitolewa
wakati akihutubia wageni katika hafla ya kusherehekea ushindi wa timu ya wanaume ya mpira
wa miguu katika mashindano ya kikanda.

Ukamataji na uwekaji kizuizini kiholela

Alfajiri siku ya tarehe 21 Julai, maafisa polisi walivamia hoteli jijini Mwanza, huku
wakimkamata Freeman Mbowe, kiongozi wa chama kikuu cha upinzani cha Demokrasia na
Maendeleo, kinachojulikana kama Chadema, na maafisa 11 wa chama hicho. Mbowe alikuwa
anajiandaa kuitisha mkutano wa kushinikiza mabadiliko ya katiba. > Baadaye siku hiyohiyo,
Mbowe alipelekwa kituo cha polisi cha Oysterbay mijini Dar es Salaam, akafikishwa
mahakamani zaidi ya siku tano baadaye na kushtakiwa kwa makosa yanayohusiana na uhalifu
wa kiuchumi na kufadhili shughuli za kigaidi, kwa kuzingatia tuhuma za nyuma za kipindi cha
kati ya mwezi Mei na Agosti 2020. Hatua hiyo ilionekana kuwa mbinu ya kumnyamazisha
Mbowe. Baadaye, Mbowe alihamishiwa katika gereza la Ukonga na alikuwa huko kufikia
mwisho wa mwaka. Wengine 14 walituhumiwa kwa kujumuika kinyume na sheria na kukiuka
hatua za kuzuia Uviko-19, ingawa vizuizi kama hivyo vilikuwa havijawekwa wazi. Watu kumi
na moja kati yao waliachiwa kwa dhamana ya polisi tarehe 24 Julai na watatu waliobakia
waliachiwa tarehe 25 Julai.

Mnamo tarehe 3 Agosti, polisi waliwakamata wanawake 22 kutoka BAWACHA (Baraza la
Wanawake la Chadema), kabla ya maandamano yaliyoandaliwa kupinga kukamatwa kwa
Freeman Mbowe. Ukamataji huo ulifanyika katika mikoa mbalimbali, ikiwemo Dar es Salaam,
Mara na Mwanza. Wanawake hao walizuiliwa kituo cha polisi kwa muda wa kati ya siku nne
na 15 kabla ya kuachiwa kwa dhamana.

Haki ya kushtakiwa kwa haki

Mnamo tarehe 17 mwezi Agosti, mahakama ilitupilia mbali mashtaka dhidi ya Idris Sultan,
muigizaji, mchekeshaji na mtangazaji mtanzania, ambaye alikamatwa mwezi Mei 2020 kwa
tuhuma za “unyanyasaji wa kimtandao” baada ya kuwa amesambaza video kwenye mtandao
wa kijamii iliyoonesha akimtania hayati Rais. Mashtaka dhidi yake —“kushindwa kusajili laini ya
simu ambayo hapo awali ilikuwa ikimilikiwa na mtu mwingine” na “kushindwa kuripoti
mabadiliko ya umiliki wa laini ya simu”- yalitupiliwa mbali baada ya Mkurugenzi wa Mashtaka
ya Umma (DPP) kushindwa kuendesha kesi hiyo.

Mnamo tarehe 22 Septemba, mahakama ilitupilia mbali kesi ya uchochezi dhidi ya naibu
kiongozi wa chama cha Chadema, Tundu Lissu, na wafanyakazi wanne wa gazeti la Mawio,



baada ya DPP kuondoa mashtaka hayo. Tangu mwaka 2016, watu hao watano walikuwa
wakifikishwa mahakamani kila mara, kufuatia madai ya serikali kuwa walichapisha maudhui
ya uchochezi katika gazeti la Mawio.

Uhuru wa kujieleza

Idara ya Huduma za Habari, chombo rasmi katika Wizara ya Habari, Utamaduni, Sanaa na
Michezo ambacho kina mamlaka ya kutoa leseni kwa magazeti, iliendelea kutumia sheria
kandamizi za vyombo vya habari kulenga na kukandamiza utoaji huru wa taarifa na kuzuia
vyombo vya habari. Serikali iliweka kifungu 59(2) cha Kanuni ya Huduma za Habari ya Mwaka
2016, inayompa waziri wa habari mamlaka ya kupiga marufuku gazeti lolote na kuzuia vyombo
vya habari.

Mnamo tarehe 6 Aprili, Rais aliamuru mamlaka kuruhusu vyombo vya habari vilivyozuiwa
wakati wa utawala wa mtangulizi wake kuendelea tena na shughuli zao. Mkurugenzi wa Idara
ya Huduma za Habari (pia Msemaji Mkuu wa Serikali wa idara) alirudia agizo hilo, akitangaza
kwenye mtandao wa kijamii wa Twitter kuwa Rais alikuwa “ameelekeza marufuku itolewe kwa
televisheni za mtandaoni tu” na hivyo magazeti yaliendelea kuwa chini ya marufuku “kwa
mujibu wa sheria”.

Mnamo tarehe 11 Agosti, mamlaka ilisimamisha gazeti la Uhuru kwa siku 14, gazeti
linalomilikiwa na kampuni ya uchapishaji ya Uhuru Publications Limited na kuanzishwa na
Chama cha Mapinduzi (CCM), chama kilichopo madarakani. Mamlaka ilidai kuwa gazeti hilo
lilikuwa limechapisha ripoti ya upotoshaji yenye kichwa cha habari: “Sina wazo kuwania urais
2025 - Samia”. Katibu Mkuu wa CCM alijibu kwa kusema kuwa bodi ya gazeti hilo ilikuwa
imewasimamisha mameneja wakuu watatu, akiwemo Mkurugenzi Mkuu, kuhusiana na suala
hilo na kwamba walikuwa wakifanya uchunguzi kuona ni kwa nini ripoti hiyo ilichapishwa.
Uhuru liliendelea na uchapishaji mnamo tarehe 27 Agosti.

kwa siku 30, kwa madai kuwa lilikiuka mara kwa mara maadili ya taaluma ya uandishi wa
habari na kuvunja sheria kwa kuchapisha ripoti ambazo zilikuwa zinapotosha na kuchangia
kuchochea vurugu.

Mnamo tarehe 23 Septemba, polisi walimkamata mchora katuni Optatus Fwema nyumbani
Alishikiliwa katika kituo cha polisi cha Oysterbay ambako alikataliwa kuonana na
mwanasheria, ikiwa ni pamoja na wakati wa mahojiano. Optatus Fwema aliachiliwa kwa
na kushtakiwa kwa kuchapisha taarifa ya uongo mtandaoni. Alikuwa anakabiliwa na mashtaka
kufikia mwisho wa mwaka.

Tarehe 2 Oktoba, Harlod Shemsanga, mwandishi wa habari wa Mgawe TV, na wanawake
wanachama wa Chadema walikamatwa wakiwa wanafanya mazoezi ya kukimbia.
Walishtakiwa kwa kufanya mikusanyiko kinyume na sheria na kushikiliwa katika kituo cha
polisi cha Mbweni jijini Dar es Salaam kabla ya kuachiwa tarehe 4 Oktoba bila ya kufikishwa
mahakamani.

Watetezi wa haki za binadamu

Serikali iliwasababishia watetezi wa haki za binadamu kukamatwa na kuwekwa kizuizini
kiholela, kufunguliwa mashtaka, kuwa katika hali ya hofu, unyanyasaji na vitisho. Mnamo



Tito Magoti, na mshtakiwa mwenzake Theodory Giyani. Wawili hao walikuwa wamekamatwa
mwezi Desemba 2019 kwa kuhusiana na shughuli za mtandao wa kijamii na kushtakiwa chini
ya Sheria ya Makosa ya Uhujumu Uchumi ya Mwaka 1984 kwa makosa ambayo hayana
dhamana, na mashtaka mengine chini ya Sheria ya Makosa ya Mtandao ya mwaka 2015 na
Sheria ya Kuzuia Utakatishaji Fedha Haramu ya Mwaka 2007. Kesi yao ya mahakamani
iliahirishwa kwa zaidi ya mara 10 kabla ya kuachiliwa baada ya kuingia makubaliano maalumu
ya kukiri kosa na Mkurugenzi wa Mashtaka ya Umma (DPP) ambayo yaliamuru walipe faini ya
pamoija ya Shilingi za Kitanzania milioni 17.3 (takriban Dola za Kimarekani 7,400). 3

Mnamo tarehe 20 Aprili, Mtandao wa Watetezi wa Haki za Binadamu Tanzania (THRDC),
unaoundwa na zaidi ya wanachama 160, wakiwemo watetezi wa haki za binadamu na
mashirika yasiyo ya kiserikali, ulitangaza kuwa akaunti zake za benki zilikuwa zimefunguliwa.
Polisi iliamuru benki ya biashara Tanzania kufunga akaunti hizo mnamo mwezi Agosti, ikidai
kuwa mtandao huo ulishindwa kuwasilisha kwa Ofisi ya Msajili wa Hazina makubaliano yake
na wafadhili, jambo lililopelekea THRDC kusimamisha shughuli zake katika kipindi hicho.

